
				এই পাতাটির মুদ্রণ সংশোধন করা প্রয়োজন। 
৩২৪ - vittgzvé a vé, ezt "Wyi
এমন সময় শুদ্ধান্তত্বারে অজয় সিংহের ভেরীতে সঙ্কেতধ্বনি ধ্বনিত হইল । “অজয় সিংহ আসিয়াছেন”-বলিয়া শঙ্কর সিংহ ব্যস্তভাবে কক্ষ ত্যাগ করিলেন ।
রাণী অবসন্নভাবে সেই পর্য্যকে উপবেশন করিলেন। তঁহার মনে হইতে লাগিল যেন এক এক মুহুর্ত্ত এক এক যুগের মত দীর্ঘ।
অদূরে পদধ্বনি শুনিয়া রাণী দ্বারে চাহিলেন । শঙ্কর সিংহের পশ্চাতে অজয় সিংহ কক্ষে প্রবেশ করিলেন। তাহার মুখে বিষন্নভাব-দৃষ্টি হর্ম্মতলবন্ধ-মস্তক নত । 萤
দেবারকে দেখিয়া রাণী উঠিয়া দাড়াইলেন, কাতরস্বরে বলিলেন, ”অজয় সিংহ, আমার স্বামীর-আমার দেবতার দেহ আমাকে আনিয়া দাও।”
অজয় সিংহ মুখ তুলিতে পারিলেন না ? অশ্রুর উচ্ছাসে তাহার কণ্ঠ রুদ্ধ হইয়া আসিতেছিল। তিনি বলিলেন, “রাণী- দেবী”-
রাণী বাধা দিয়া বলিলেন, “অজয় সিংহ-আমি রাণী নাহি-দেবী নহিআমি নারী । আমার স্বামীর দেহ আনিয়া দাও।”
অজয় সিংহ ধীরে ধীরে বলিলেন, “আমি সে দেহ আনিয়াছি।” রাণী ব্যাগ্রিভাবে বলিলেন, “কোথায় সে দেহ ? আমাকে তথায় লইয়া চল ।”
অজয় সিংহ কক্ষ হইতে নিস্ক্রান্ত হইলেন। রাণী বাহ্যজ্ঞানহতবৎ তাহার অনুসরণ করিলেন । শঙ্কর সিংহ ও উমা পশ্চাতে পশ্চাতে চলিলেন ।
কক্ষের পর কক্ষ অতিক্রম করিয়া অজয় সিংহ সোপানশ্রেণী অবতরণ করিলেন- তাহার পর পথ বাহিয়া অন্তঃপুরের ও বহির্বাটীর মধ্যবর্ত্তী উদ্যানে উপনীত হইলেন । প্রহরী রাণীকে দেখিয়া সরিয়া গেল। রাণী আর কিছুই দেখিতেছিলেন না। উদ্যানের পর গৃহ। সেই গৃহের অপরিচিত পথে অজয় সিংহের অনুসরণ করিয়া রাণী রাজার উপবেশন গৃহে উপনীত হইলেন।
তৃতীয় পরিচ্ছেদ ।
खां*।
যে কক্ষে রাজা সাধারণতঃ অবস্থান করিতেন। অজয় সিংহের সঙ্গে রাণী সেই কক্ষে উপনীত হইলেন। হর্ম্মতলে বহুমূল্য আন্তরণ আস্তৃত।

